
Tugas besar buat Malaysia

pimpin ASEAN - Anwar

KUALA LUMPUR - Tugas besar
menanti Malaysia pada tahun 2025
apabila bakal memulakan tang-
gungjawab memimpin rantau Asia
Tenggara selaku Pengerusi
ASEAN, kata Perdana Menteri,
Datuk Seri Anwar |brahim.

Perdana Menteri berkata, ke-
rumitan landskap global saat Kkini
menuntut ASEAN untuk melakar
peranan dan pengarahan baharu.

“Ini tugas besar Malaysia untuk
membawa seluruh kekuatan, se-
luruh pasukan yang ada sebagai
satu kesatuan dan menjamin su-
paya pembangunan ini terus mam-
pan.

*...mengambil kira mengurang-
kKan jurang perbedaan dan me-
nangani permasalahan dihadapi
oleh kelompok yang tersisih atau
miskin atau terpinggir. Inilah mak-
sud kita supaya ASEAN menikmati
dan berkongsi limpahan ke-
makmuran secara adil, tanpa ada
kelompok atau wilayah yang di-
sisihkan,” katanya.

Anwar berkata, untuk menjaya-
kan tanggungjawab selaku
Pengerusi ASEAN, rakyat
Malaysia harus bersama men-
junjung prinsip striving for excel-
lence dengan berusaha mencari
jalan dan kaedah supaya mencatat
kecemerlangan serta mengukuh

perpaduan di dalam negara ter-
lebih dahulu.

“Sebelum kita melangkau ke
rantau dan ke pasaran antara-
bangsa, negara harus teratur de-
ngan baik, tatakelola mesti di-
mantapkan, ketirisan dan rasuah
mesti dibanteras, barulah kita akan
peroleh penghormatan sebagai
satu negara yang berdaulat, mer-
deka dan bertanggungjawab. .

“Inilah penghormatan besar
untuk negara dan peluang untuk
membina lembaran baharu dalam
agenda serantau serta global yang
terus mencabar, selagi (ada) be-
berapa isu pokok seperti pem-
bantaian, kezaliman, penindasan,
penjajahan di Gaza dan beberapa
kawasan yang mencabar selain-
nya,” katanya.

Laos menyerahkan jawatan
Pengerusi ASEAN kepada
Malaysia pada 11 Oktober lepas
semasa Sidang Kemuncak
ASEAN ke-44 dan ke-45 serta
Sidang-sidang Berkaitan di
Vientiane.

Diasaskan pada 8 Ogos 1967,
ASEAN kini dianggotai 10 negara
Asia Tenggara iaitu Brunei,
Kemboja, Indonesia, Laos,
Malaysia, Myanmar, Filipina,
Singapura, Thailand dan Vietnam.
- Bernama

Malaysia mahu ASEAN berkongsi kemakmuran

Kuala Lumpur: Malaysia me-
ngambil tanggungjawab Kepe-
ngerusian ASEAN 2025 bermula
hari ini dengan tekad menjamin
rantau itu terus menikmati dan
berkongsi limpahan kemakmu-
ran secara adil tanpa ada Kke-
lompok atau wilayah yang di-
sisihkan ketika kKerumitan lans-
kap global pada masa ini.

Perdana Menteri, Datuk Seri
Anwar Ibrahim, berkata Kkeru-
mitan landskap global kini me-
nuntut ASEAN melakar pera-
nan dan pengarahan baharu se-
laras tema ‘Keterangkuman dan
Kemampanan'.

Beliau berkata, kini menjadi

tugas besar Malaysia vang mula
mempengerusikan ASEAN, da-
lam memenuhi hasrat itu, se-
iring tema itu.

“Yakni, membawa seluruh ke-
kuatan yang ada, seluruh pasu-
kan yang ada sebagai satu ke-
satuan dan menjamin supaya
pembangunan ini terus mampan
dan mengambil kira mengu-
rangkan jurang perbezaan dan
menangani permasalahan diha-
dapi kelompok vang tersisih
atau miskin atau terpinggir.

*Jadi, inilah maksud Kita
supaya ASEAN menikmati dan
berkongsi limpahan kemakmu-
ran secara adil tanpa ada ke-

lompok atau wilayah yang di-
sisihkan,” katanya dalam peru-
tusan khas sempena tahun ba-
haru 2025 yang disiarkan secara
langsung di televisyen. malam
tadi.

Bagi maksud ini, Anwar ber-
kata, Malaysia harus bersama
menjunjung prinsip striving for
excellence, maknanya berusaha
mencari jalan dan kaedah supa-
ya mencatat kecemerlangan, me-
ngukuh perpaduan di dalam ne-
gara terlebih dahulu.

“Sebab sebelum Kita melang-
kau ke rantau dan ke pasaran
antarabangsa, negara harus te-
ratur dengan baik, tatakelola

mesti dimantapkan, Ketirisan
dan rasuah mesti dibanteras. Ba-
rulah kita akan perolehi peng-
hormatan sebagai satu negara
berdaulat, merdeka dan bertang-
gungjawab.

“Inilah penghormatan besar
untuk negara dan peluang untuk
membina lembaran baharu da-
lam agenda serantau dan global
yang terus mencabar selagi be-
berapa isu pokok seperti pem-
bantaian, kezaliman, peninda-
san, penjajahan di Gaza dan be-
berapa kawasan yang mencabar
selainnya.

Hari ini, Malaysia secara ras-
mi mengambil alih jawatan Pe-

ngerusi ASEAN, selepas Laos
menyerahkan tanggungjawab
ketika Sidang Kemuncak ASE-
AN ke-44 dan ke-45 di Vientiane
pada 11 OKktober lalu.

Malaysia akan menjadi tuan
rumah kepada lebih 300 mesyua-
rat dan sidang kemuncak ASE-
AN sepanjang tahun, antaranya
Pemukiman Menteri-Menteri
Ekonomi ASEAN di Johor (Fe-
bruari), Mesyuarat Mente-
ri-Menteri Luar ASEAN dan Per-
sidangan Pasca Menteri
(AMM/PMC) di Kuala Lumpur
(Julai), serta Sidang Kemuncak
ASEAN Kke-47 di Kuala Lumpur
pada OKktober.

® PM mahu dasar,
keputusan dibuat
mampu beri manfaat

kepada rakyat

® Prinsip ihsan dan
rahmah untuk
keadilan kepada
setiap warga

Oleh ZULKIFLI MANZOR

PETALING JAYA - Kerajaan
menggerakkan usaha untuk
menjelmakan anjakan baharu
bermula tahun ini bagi mema-
sakkan sebuah sistem ekonomi
berteraskan prinsip manusiawi
dengan ihsan dan rahmah su-
paya keadilan dapat ditegakkan
bagi setiap warga Malaysia.

Perdana Menteri, Datuk Seri
Anwar Ibrahim berkata, beliau
memahami tidak semua keputu-
san dan kebijakkan kerajaan itu
popular atau lekas membuahkan
hasil, tetapi ia dilaksanakan de-
ngan tekad politik yang jelas.

“Dengan niat ikhlas serta pe-
nilaian yang teliti untuk memas-
tikan dasar-dasar ini memberi
manfaat kepada rakyat. Sebagai
contoh, penyasaran subsidi die-
sel dan sebelumnya tentang tarif
elektrik.

“Bagi menutup ketirisan seki-
an lama dek subsidi pukal yang
disalurkan kepada pihak paling
kaya, yang saya sebut sebagai
maha kaya dan orang asing tiga
setengah juta tidak layak me-
nerima subsidi,” katanya sempe-
na Perutusan Tahun Baharu 2025
semalam.

Anwar yang juga Menteri Ke-
wangan berkata, beliau bersyu-

A @

SUMBANGAN Tunai Rahmah (STR) yang diberikan kerajaan diharap dapat membantu mengurangkan kos sara
hidup kepada golongan yang memeriukan.

kur peruntukan bagi Sumbangan
Tunai Rahmah (STR) dan Sum-
bangan Asas Rahmah (Sara) ta-
hun lalu ditambah RM10 bilion,
jumlah terbesar dalam sejarah.

Kata beliau, kerajaan berhas-
rat menambah peruntukan STR
dan Sara sebanyak RM3 bilion
atau 30 peratus kepada RM13 bi-
lon pada tahun ini.

“Kerajaan juga mahu kenaikan
kos ditangani melalui pengan-
juran Program Payung Rahmah
di seluruh negara.

“Pasukan pemantau digerak-
kan dengan aktif untuk memer-
hati, memantau dan mengambil
tindakan kepada mana-mana

pihak yang mencatut harga se-
wenang-wenangnya,” katanya.
Perdana Menteri berkata,
keadaan ekonomi semasa harus
ditangani dengan bijak kerana ia
melibatkan perkara belum didu-
ga, antaranya musibah banjir.
Katanya, Kerajaan Madani
memberi jaminan segala usaha
akan diteruskan di semua negeri
bagi memastikan bantuan sam-
pai segera dan kerja pemulihan
dilaksanakan secepat mungkin.
“Operasi kesiapsiagaan sejak
awal dirangka secara mampan
agar dapat mengelak dampak bu-
ruk musibah itu.
“Insya-Allah,

kita mampu

Anjakan baharu tahun ini - PM

harungi dan melindungi lebih
banyak nyawa daripada terkor-
ban atau harta benda rosak.

“Mengenai perbelanjaan pem-
bangunan negara, selain dari-
pada memberi tumpuan kepada
prasarana asas seperti jalan raya,
lebuh raya dan bekalan adalah
meneruskan projek tebatan ban-
jir di kawasan berisiko tinggi,” ka-
tanya.

Anwar berkata, Malaysia
pada tahun 2025 akan memu-
lakan tanggungjawab sebagai
Pengerusi ASEAN sewaktu keru-
mitan landskap global menuntut

ASEAN melakar peranan serta .

pengarahan baharu.

Katanva, menjadi tugas be-
sar Malaysia tatkala memimpin
ASEAN untuk membawa seluruh
kekuatan dan pasukan yang ada
sebagal satu kesatuan.

“Menjamin pembangunan te-
rus mampan dan mengambil kira
mengurangkan jurang perbedaan
dan menangani permasalahan
dihadapi kelompok yang tersisih,
miskin atau terpinggir,” katanya.

Kata beliau, semua pihak
harus bersama menjunjung prin-
sip berusaha mencari jalan dan
kaedah mencatat kecemerlan-
gan serta mengukuh perpaduan
dalam negara terlebih dahulu se-
belum melangkau ke rantau dan
pasaran antarabangsa.

“Negara harus teratur dengan
baik, tatakelola mesti dimantap-
kan, ketirisan dan rasuah mesti
dibanteras, barulah kita akan
perolehi penghormatan seba-
gai satu negara yang berdaulat,
merdeka dan bertanggungjawab.

“Inilah penghormatan yang
besar untuk negara dan peluang
membina lembaran baru dalam
agenda serantau dan global yang
terus mencabar selagi beberapa
isu pokok seperti pembantaian,
kezaliman, penindasan, pen-
jajahan di Gaza dan beberapa
kawasan yang mencabar selain-
nya,” katanya.

MESYUARAT KETUA-KETUA AGENSI
BILANGAN 14 TAHUN 2024

lltizam Wilayah Persekutuan 2025

FOKUS PEMERKASAAN

~ BKETUA agensi/di bawah
PIWP perli memastikan'

EKONOMI, TATAKELOLA

AZLAN ZAMBRY

SPEK pemerkasaan tatakelola,
Apencerdasan ekonomi serta

pembangunan produk pelancongan
menjadi fokus kepada Dr Zaliha Mustafa
bagi meningkatkan imej Wilayah
Persekutuan tahun ini.

Kata Menteri di Jabatan Perdana Menteri
(Wilayah Persekutuan) itu, fokus berkenaan
digariskan berikutan Malaysia telah
mengambil alih tampuk Kepengerusian
ASEAN serta Tahun Melawat Malaysia
2026 sekali gus menandakan detik penting
untuk melonjakkan lagi kedudukan negara
di rantau ini.

“Untuk 2025, kita perlu melihat kembali
usaha sepanjang tahun lalu dan kita akan
membuat reviu program dan dasar yang
dirancang bersama pada tahun lalu, sama
ada berjaya dan dimanakah peringkatnya.
la akan dibincangkan dengan semua
ketua agensi di bawah Jabatan Wilayah
Persekutuan (JWP).

“Apa yang dirancang dan lakukan
ini haruslah selari dengan apa yang
dilakukan secara keseluruhannya oleh
Kerajaan Persekutuan. Dan kita tahu
pada tahun ini dan 2026, ada dua acara
besar akan berlangsung di negara
kita, iaitu Kepengerusian ASEAN dan
Tahun Melawat Malaysia 2026. Itu akan
diberikan penekanan khususnya dari aspek
pelancongan kerana ia adalah produk
sedia dan bersifat Jow hanging yang boleh
dikembangkan lebih luas.” katanya kepada
Wilayahku selepas melawat Taman Warisan
Pertanian di Putrajaya pada Selasa.

Menjelas lanjut, Zaliha berkata, fokus JWP
sepanjang tahun ini dilihat akan memberikan
kesan secara langsung dan tidak langsung
kepada ekonomi negara berikutan dua acara
besar yang dilihat mampu menterjemahkan

kepada peningkatan ekonomi negara.

“Kita telahpun mempunyai perancangan
dalam beberapa aspek pelancongan,
contohnya kita nampak agak ketara
sekarang inl adalah pelancongan sukan,
ekopelancongan termasuk pelancongan
makanan dan ia telah ada dan boleh
dikembangkan dengan meluas.

“Dari sudut yang lainnya, sudah tentulah
kita hendak melihat kepada rangsangan
ekonomi kepada Wilayah Persekutuan
ini, juga kita lihat bahawa perlu memberi
keselesaan bukan sahaja untuk industri
besar, bahkan rakyat terbanyak yang
terlibat secara langsung dengan industri
kecil ini” katanya.

Tambahnya. JWP turut menggalakkan
orang ramai mahupun kemuniti peniaga
untuk menyertai Program KL Start Up
seperti yang dirancangkan sebelum ini yang
turut dilihat akan memberi kesan yang baik
kepada ekonomi rakyat.

Menurut Zaliha, pihaknya akan
memastikan perancangan pembangunan
Residensi MADAN! dan Residensi Mampu
Milik ini dilaksanakan berikutan ia
merupakan hasrat Perdana Menteri yang
mahukan lebih ramai warga Wilayah
Persekutuan mempunyai kediaman sendiri.

“Kita kena pastikan tahun ini dan
akan datang pembangunan residensi
dapat dilaksanakan bagi menampung
keperluan orang ramai. Selain itu, kita akan
perincikan lagi sektor-sektor yang diberikan
penekanan untuk tahun ini.

“Kita juga memastikan Program Usaha
Jaya Insan (PUJI) diteruskan kerana
telah terbukti membantu warga Wilayah
Persekutuan yang memerlukan,” katanya.

Beliau turut senada dengan Perdana
Menteri, Datuk Seri Anwar |brahim

yang kekal memberi fokus terhadap
penambahbaikan isu tatakelola pada tahun
2025 bagi memajukan lagi negara dalam
konteks memerangi rasuah dan salah guna
kuasa.

“Saya bersetuju walau apa pun
perancangan, akhirnya ia perlu ada
pelaksanaan. Jadi ia perlu kepada tatakelola
yang baik dan barulah ia nampak cantik dan
boleh berjalan dengan baik seperti yang
dikehendakl.

"Misalnya bab tatakelola ini, jika ia tidak
dilakukan dengan baik, contohnya saya
sebutkan tadi berkenaan pembangunan,
kita juga hendak galakkan pembangunan
dan ia mempunyai proses yang mesti dilalui
seperti kelulusan pembangunan. perintah
pembangunan sehinggalah kepada proses
pembinaan.

“Sekiranya terdapat ketirisan. ia
akhirnya merugikan negara dan dalam
konteks Wilayah Persekutuan ini. ia akan
menyebabkan banyak program dan projek
untuk rakyat terbanyak tergendala,”
katanya.

Beliau berkata isu berkenaan mempunyai
kaitan secara langsung dengan perjalanan
dan operasi pentadbiran kerajaan kerana ia
melibatkan polisi dan pembangunan yang
melibatkan semua pihak khususnya rakyat.

Zaliha turut menegaskan bahawa beliau
tidak berkompromi dengan apa jua perkara
yang terkait dengan masalah tatakelola,
penyalah gunaan kuasa dan rasuah.

“Tahun 2024 yang lalu, kita sudah
lihat tindakan tegas yang telah diambil
kepada individu berkaitan dengan
kesalahan rasuah, maka saya tidak akan
akan melindungi mana-mana pihak yang
melakukan kesalahan yang sama,” katanya.

B

Nasional

Usaha Kerajaan Perpaduan perkasa
tatakelola hasilkan kejayaan: PM

Tiada skandal
atau kes besar
boleh dipalitkan
kepada
pentadbiran
dalam dua tahun

Oleh Mohd Iskandar Ibrahim
bhnews@bh.com.my

Putrajaya: Datuk Seri Anwar Ibra-
him menyifatkan usaha Kerajaan
Perpaduan memperkasakan tata-
kelola pada pelbagai peringkat se-
bagai satu kejayaan berikutan
tiada skandal atau kes besar boleh

dipalitkan kepada kerajaan dalam -

tempoh dua tahun ini.

Perdana Menteri berkata, da-
lam tempoh itu, kerajaan pim-
pinannya menjalankan proses
tender yang telus hingga tiada
skandal besar berlaku.

“Sementara kita tekankan soal

tatakelola, yang saya anggap se-

bagai satu kejayaan, orang ba-.

nyak bercerita mengenai kes la-
ma dan saya nak sebut dalam
tempoh dua tahun ini, saya syu-
kur kepada Allah kerana kita
menjalankan proses tender yang
telus dan tidak ada satu pun skan-
dal besar diungkapkan dalam
tempoh dua tahun ini.

“Bagi saya ini kejayaan yang
lebih besar. Kita ada keupayaan

dan tidak boleh menyelesaikan

semua masalah, negara ini ne-
gara hukum (ada undang-un-
dang) dan kita harus mengambil
keputusan berdasarkan tatakelo-
la yang baik,” katanya.

Beliau berkata demikian ke-

tika menyampaikan amanat
Tahun Baharu 2025 dalam per-
Jumpaan bersama warga Jaba-

R S N TG

sini, semalam.

Yang turut. hadir, Timbalan
Perdana Menteri, Datuk Seri Dr
Ahmad Zahid Hamidi; Ketua Se-
tiausaha Negara (KSN), Tan Sri
Shamsul Azri Abu Bakar dan Ke-
tua Pengarah Perkhidmatan
Awam, Tan Sri Wan Ahmad Dah-
lan Abdul Aziz.

‘Sehubungan itu, Anwar mengi-
ngatkan penjawat awam supaya
tidak terheret dengan hiruk-pikuk
perbincangan oleh pihak tertentu

‘yang tidak bertanggungjawab.

Sebaliknya, beliau berkata,
penjawat awam perlu memberi-
kan tumpuan usaha memba-
ngunkan Malaysia supaya men-

- jadi negara hebat di rantau ini.

“Saya mahu penjawat awam
mempunyai satu ketetapan baha-
wa tugas kita ialah melonjakkan
ekonomi dan prestasi negara, ke-
cekapan dan keseriusan kita.

“Percayalah beri satu dua ta-
hun, kalau semangat sebegini,
pengiktirafan sebegini rupa dan
kesatuan semangat Kita, saya per-
caya kita akan saksikan Malaysia
sebagai negara hebat di rantau
ini, saya yakin,” katanya.

Cari kaedah baaru

Mengulas lanjut mengenai tata-
kelola, Anwar mahu pimpinan
kerajaan mencari kaedah baharu

memastikan proses birokrasi di- .

tangani sebaiknya.

“Kalau KSN kata daripada me-
nunggu berbulan untuk menda-
pat kelulusan, kita sekarang da-
pat catat dalam beberapa ming-
gu, maka tujuan yang berikutnya
adalah untuk mengurangkan be-
berapa minggu Kkepada satu
minggu.

‘Apakah ini mungkin? Saya per-
caya mungkin. Ini yang menjadi
cabaran buat kita. Apakah perlu
rakyat Kkita beratur berjam-jam
atau mengambil cuti sehari hanya
untuk mendapat atau perbaharui
lesen, atau hal ini boleh dilaku-
kan melalui proses disebut tran-

Anwar menyampaikan amanat pada Majlis Perjumpaan Perdana Menteri Bersama Warga Jabatan Perdana
Menteri (JPM) Bagi Bulan Januari Tahun 2025 dan Amanat Tahun Baharu 2025 di Putrajaya, semalam. Turut hadir
Ahmad Zahid, Shamsul Azri dan Wan Ahmad Dahlan.

‘Sementara itu, Perdana Men-
teri mahu setiap penjawat awam
termasuk pegawai rendah diberi-
kan ruang menyampaikan pan-
dangan dan idea dalam mesyua-
rat di jabatan kerajaan.

“Saya menekankan perkara ini
berkali-kali untuk mengharap-
kan setiap jabatan, sekecil mana
pun, mula tahun ini, minggu be-
rikut ini, beri ruang kepada se-
mua berbicara. -

“Mesyuarat ini bukan mesyua-
rat dalam kalangan peringkat ter-
tinggi. Tidak ada sebab seorang
anggota perkhidmatan awam ti-
dak terbabit dalam mana-mana
pertemuan. Ingatlah, setiap jaba-

-tan harus pastikan setiap anggota

itu terbabit,” katanya.

Justeru, beliau berharap KSN
dan Ketua Pengarah Perkhid-
matan Awam dapat merangka

setiap anggota penjawat awam
menyuarakan pandangan mere-
ka.

“Kita ada 1.6 juta (penJawat
awam), apa tidak boleh memba-
bitkan mereka? Beri ruang dalam
satu tahun, dua ke tiga minit un-
tuk seorang berbicara,” katanya.

Beliau turut mengarahkan la-
tihan dalam kalangan penjawat
awam diperluaskan kepada ka-
kitangan pelbagai peringkat khu-
susnya membabitkan pegawai
muda mulai tahun ini.

Perdana Menteri berkata, ke-
rajaan juga sanggup berbelanja
menyediakan peruntukan tam-
bahan bagi memastikan penja-
wat awam berkenaan menjalani
latihan sewajarnya.

“Ruang untuk memberi latihan
dan peluang kepada penjawat
awam, terutama dalam kalangan

(Foto BERNAMA)

nya, dari segi kecekapan, dari
segi AI (kecerdasan buatan), di-
gital, perubahan tenaga kerana
saya mahu dalam masa beberapa
tahun keupayaan kita, mengatasi
keupayaan konsultan (luar) yang
ada.

“Seklranya diberikan latlhan
tambahan dan saya sudah minta
kalau perlu RM100 juta, RIM200
juta (peruntukan) tambahan, ha-
nya untuk memberikan latihan
intensif,” katanya. !

‘Sementara itu, Perdana Men-
teri berkata, Jemaah Menteri Ke-
rajaan Perpaduan akan melak-
sanakan sesi pemukiman kali ke-
tiga dalam tempoh terdekat.

Katanya, sesi pemukiman itu
bukan untuk menceritakan ke-
jayaan masing-masing, sebalik-
nya menjadi platform anggota
Kabinet memperbaiki kelema-

Ketua Setiausaha

Negara zahirkan

komitmen 4
dukung aspirasi
sektor awam-

Putrajaya: Kenalkan gaji penja-
wat awam menerusi Sistem Sa-
raan Perkhidmatan Awam (SS-
PA), penubuhan Pasukan Petu-
gas Khas Indeks Persepsi Rasuah

~ (CPI) serta pelancaran Agens1
~ Kawalan dan Perlindungan Sem-

padan (AKPS) antara pencapaian
awal yang d1kecap1 menerusi
agenda reforma81 perkhldmatan
awam.

Ketua Setlausaha Negara, Tan
Sri Shamsul Azri Abu Bakar, ber-
kata kejayaan reformasi agenda
perkhidmatan yang lain, terma-

suk Deklarasi Kuala Lumpur -

Tekad Bersama Perkhidmatan
Awam pada 24 November lalu,
iaitu buat julung kalinya dalam
sejarah negara dilaksanakan
apablla semua pentadbiran ke-

rajaan negeri menandatangani

dan mengisytiharkan komitmen
untuk melaksanakan reformasi.

- perkhidmatan awam di seluruh
‘negara.

“Kita juga melaksanakan nya-

~ nyian lagu Negaraku dan Ikrar
‘Rukun Negara bermula 20 Sep-

tember 2024 bagi meningkatkan

patriotisme dan taat setia pen-

Amanat Perdana Menteri turut disaksikan penjawat awam secara.penstriman langsung pada Perhimpunan

Bulanan Jabatan Perdana Menterl bagi Januari 2025 di Putrajaya semalam.

alk gajl

jawat awam selam pelaksanaan

penilaian demerzt performance
evaluation (DEEP) kepada pega-

‘wai pengawal sebagai penilaian

lebih adil dan berobjektif, ber-
mula bulan ini,” katanya. -

Beliau berkata demikian Kketi-
ka berucap pada Perhimpunan
Bulanan Jabatan Perdana Men-
teri (JPM) bagi Januari 2025 di
sini, semalam, yang turut diha-
diri Perdana Menteri, Datuk Seri
Anwar Ibrahim dan Timbalan
Perdana Menteri, patuk Seri Dr
Ahmad Zahid Hamidi.

Shamsul Azri berkata, kKeraja-
an juga melaksanakan Reformasi

Kerenah Birokrasi (RKB) dan uji
‘kaji peraturan melalui pekeliling

pada 24 November 2024.

-~ “Setakat 17 Disember 2024, se-

banyak 47 projek siap antara lain
membabitkan usaha memperce-
pat proses kelulusan permoho-
nan yang mengambil tempoh ber-
bulan-bulan, kepada hanya be-

berapa hari, selain meningkat-

kan penubuhan Unit Integriti di
pihak berkuasa tempatan dari-
pada 49 kepada 102, iaitu pening-

katan sebanyak 35 peratus deka-

tanya. ‘

Pencapmdn kerajaan §§
 Mengenai pencapaian pimpinan

KeraJaan MADANI, beliau ber-
kata, ia meliputi pelaburan eko-
nomi digital diluluskan bernilai
RM254.7 bilion bagi tempoh Ja-
nuari hingga September 2024 ser-
ta berjaya mewujudkan 159,000
peluang pekerjaan.

Di bawah kepemlmpman

" Anwar katanya, Maiayéia“téfus

~dukung aspirasi perkhldmatans 3
awam dan matlamat yang diarah-

“me dan saluran tersedia.

dan follow through akan dlbuat\ ;,{_

(Foto BERNAMA)

mencatatkan pencapaian ekono-
mi memberangsangkan dengan

WY |

beberapa syarikat teknolog1 ger-

‘gasi antarabangsa melabur besar

di negara ini, antaranya Micro-
soft sebanyak RM10.5 bilion, NVI- ;f'
DIA dan YTL RM20 bilion serta
Oracle RM27 bilion. Z8

=y

Selain itu, ringgit mencatatkan

prestasi terbaik di rantau Asia, ~
sementara Kumpulan Wang

Amanah Pencen (KWAP) mere- r

kodkan pendapatan bersih yang

melonjak 34 kali ganda, menca ff

pai RM9.7 bilion. - 3
“Kadar inflasi pula kekal ter-

 kawal pada 1.9 peratus hingga

Ogos 2024 manakala Permodalan
Nasional Berhad (PNB) mengisy-
tiharkan dividen 5.75 peratus
yang menjadi angka tertinggi da-
lam tempoh lima tahun,” kata
nya. :
Shamsul AZI'l turut menzahlr
kan komitmen behau dalam men:

kan menerusi pelbagai mekanis- 3

“Pasukan Petugas Khas R:f"'

tua perkhldmatan dan dibantu
ketua pegawa1 reforma81 (CRO'

pelaksanaan pemantauan: datn ‘.
penilaian, termasuk follow up

nya.

EAIC kesan KPDN Imlgresen
tidak patuh SOP tugas

PETALING JAYA: Suruhanjaya

Integriti Agensi Penguatkuasaan *

(EAIC) mencadangkan tinda-
kan disiplin dan siasatan polis
dijalankan masing-masing ter-
hadap Kementerian Perdagan-
gan Dalam Negeri dan Kos Sara
Hidup (KPDN) Cawangan Kajang
serta Jabatan Imigresen kerana
gagal mematuhi Prosedur Ope-
rasi Standard (SOP) ditetapkan.

EAIC berkata, anggota KPDN
terlibat melakukan kesalahan
ketika menjalankan siasatan
berhubung aduan penjualan
minyak pelincir tiruan jenama
‘Mannol.

Kes melibatkan Jabatan Imi-
gresen pula katanya, berkaitan
kecuaian dalam kelulusan per-
mohonan Memo Periksa Keluar
atau Check Out Memo (COM).

“EAIC telah mendapatl ba-
hawa terdapat ketidakpatuhan
dalam pengendalian’ siasatan
yang dilakukan oleh KPDN
Cawangan Kajang.

“Sehubungan
kami akan merujuk cadangan

" tindakan tatatertib terhadap

pegawai-pegawai yang terlibat
kepada Pihak Berkuasa Tata-
tertib (PBT) KPDN untuk tin-
dakan selanjutnya,” katanya
dalam kenyataan semalam.
Siasatan itu dijalankan su-
sulan aduan yang diterima di
bawah subseksyen 27(4) Akta
Suruhanjaya Integriti Agensi
Penguatkuasaan 2009 (Akta
700), yang memberi kuasa ke-

‘pada EAIC untuk menyiasat

ketldakpatuhan dan salah laku
dalam agen31 penguatkuasaan

itu, plhak ‘

Katanya, kecuaian Jabatan
Imigresen pula menyebabkan
pembatalan Pas Lawatan Kerja
Sementara (PLKS) pekerja tan-
pa pengetahuan atau kehadiran
pengarah syarikat terbabit.

Menurut EAIC, = siasatan
mendapati pegawai Imigresen
yang terlibat telah gagal me-
matuhi SOP ketika meluluskan
permohonan COM yang dike--
mukakan pihak ketiga menggu-
nakan dokumen palsu.

“Dokumen asal permoho-

nan COM tersebut juga dida-
pati hllang akibat kecuaian
pegawai terlibat. Sehubungan
dengan itu, tindakan tatatertib
dlcadangkan terhadap pega-
wai berkenaan kepada Pihak
Berkuasa Tatatertib (PBT) JIM,”
katanya.

Five NACS sub-strategies implemented since July last year — MACC

KUALA LUMPUR: Five out of the
60 sub-strategies outlined under
the National Anti-Corruption
Strategy (NACS) 2024-2028,
covering education, public
accountability and enforcement,
have been successfully
implemented since its launch in
May last year.

The Malaysian Anti-Corruption
Commission (MACC), in a
statement Wednesday, said that
under the education strategy, the
Integrity and Anti-Corruption
Course Module (KIAR) had been
introduced as a compulsory
course for all students of higher
education institutions to provide
them with exposure to the issue
of corruption and its negative
impact on society and the nation.

“The Duta Sahsiah Kit launched

by the Education Ministry on
Nov 25 last year helps foster
the value of karamah insaniah’
among students.

“In addition, in line with the
aspirations of the National
Education Philosophy, themed
weeks on ethics, moral values,
and anti-corruption have been
included in the school academic
calendar to educate students
from an early stage” said the
statement.

According to the MACC, focus
was also given to strengthening
the integrity of civil servants
through the implementation of
the Governance, Integrity, and
Anti-Corruption Strengthening
Module (MPGIA) to cultivate a
culture of good governance in
government organisations by

emphasising the involvement
of all levels in ministries,
departments, and agencies.

Underthe publicaccountability
strategy, the commission said
the government had taken
decisive action by placing serious
emphasis on resolving emerging
issues reported through the AG
Dashboard.

“The role of the Internal Audit
Unit (UAD) in federal and state
ministries and departments
has been reinforced with the
introduction of the 'Guidelines
on the Roles and Responsibilities
of National Audit Department
Officers Assigned to UAD
in Ministries, Departments or
State Secretary Offices’, which
came into force on July 1. —
Bernama

MACC reports progress on national anti-corruption strategy

KUALA LUMPUR: Five out of the 60
sub-strategies outlined under the

national anti-corruption strategy
2024-2028, covering education,
public accountability and

enforcement, have been successfully
implemented since its launch in May
last year.

The Malaysian Anti-Corruption
Commission (MACC), in a statement,
said under the education strategy the
Integrity and anti-corruption course
module had been introduced as a
compulsery course for all students of
higher education institutions to
provide them with exposure to the
issue of corruption, and its negative
impact on society and the nation.

“The Duta Sahsiah Kit launched by
the Education Ministry on Nov 25 last
year helps foster the value of karamah
insaniah among students.

“In addition, in line with the
aspirations of the National Education
Philosophy, themed weeks on ethics,
moral values and anti-corruption
have been included in the school
academic calendar to educate
students from an early stage,” said the
statement,

According to the MACC, focus was
also given to strengthening the
integrity of civil servants through the
implementation of the Governance,
Integrity and  Anti-Corruption
Strengthening Module to cultivate a

culture of good governance in
government  organisations by
emphasising the involvement of all
levels in ministries, departments and
agencies.

Under the public accountability
strategy, the commission said the
government had taken decisive
action by placing serious emphasis
on resolving emerging issues
reported through the AG Dashboard.

“The role of the Internal Audit Unit
(UAD) in federal and state ministries
and departments has been reinforced
with the introduction of the
‘Guidelines on the Roles and
Responsibilities of National Audit
Department Officers Assighed to

UAD in Ministries, Departments or
State Secretary Offices, which came
into force on July 1.

“More aggressive measures are
being taken to prevent leakages and
misappropriation of public funds,
ensuring that government spending
is optimised for the people’s benefit,”
the statement said.

Under the enforcement strategy,
the Border Control and Protection
Agency Act {Act 860) was gazetted on
Oct 17, 2024, strengthening the
enforcement mechanism by creating
a coordinated approach to more
efficient national border control to
protect Malaysia’s national interests
and security. - Bernama

